
				এই পাতাটির মুদ্রণ সংশোধন করা প্রয়োজন। 
অমৃতস্য পুত্রাঃ
শঙ্করের স্বগীয়া দিদির ছেলেটি একবার চারিদিকে চোখ বুলাইয়া হাসিয়া ফেলিল। এইরকম স্বভাব ছেলেটার, খাপছাড়া কিছু দেখলেই সে হাসে । ছোটবড় ষত কিছু অসঙ্গতি আছে জগতে, সব যেন তাকে সুড়সুড়ি দেয় ।
শঙ্করের মা বলিলেন, ওকি সন্তু, ছিা!
শঙ্কর বলিল, ফের যদি হাসবি তো কাণ মলে। লাল
করে দেব ।
হুমকিতে থামিবার মত হাসি সন্তু হাসে না । মামার বাড়ীতে মা-মরা ছেলেকে কে মারিবে ? হুমকি যে শুধু হুমকি সে তা জানে। তাই হাসি তার থামে না, কিন্তু তার হাসির চাপে সীতার কান্না বন্ধ হইয়া যায় !
সতু নাগালের মধ্যেই আসিয়া দাড়াইয়াছিল, হাত বাড়াইয়া তাকে কাছে টানিয়া অনুপম বীরেশ্বরকে জিজ্ঞাসা করিল, এ ছেলেটি কে ?--আর এক পা সামনে আগাইয়া শঙ্করের মা সীতাকে জিজ্ঞাসা করিলেন, কি হয়েছে। ঠাকুরবি ?
অনুপমের কথার জবাবে বীরেশ্বর বলিলেন, ও শঙ্করের দিদি মাধুরীর ছেলে। আর বছর মাধুরী मद्रा 626छ ।

